Nafarroako Parlamentuko Mahaiak, 2016ko otsailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ainhoa Unzu Gárate andreak aurkeztutako gaurkotasun handiko galdera, jakitekoa ea zer aukera dagoen toki entitateei dagozkien zenbatekoak ordaintzen zaizkiela bermatzeko, 2715/2015 Ebazpeneko baldintzak beterik interes orokorreko edo sozialeko obrak eta zerbitzuak egiteko langabetuentzako diru-laguntza eskatzen dutenean.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2016ko otsailaren 1ean

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeari atxikitako Ainhoa Unzu Gárate andreak, Legebiltzarreko Erregelamenduan ezarrita dagoenaren babesean, honako galdera hau egiten du, Osoko Bilkuran ahoz erantzun dakion: · 

2016ko urtarrilaren 18an argitaratu zen Nafarroako Aldizkari Ofizialean 2715/2015 Ebazpena, abenduaren 22koa, Nafarroako Enplegu Zerbitzuko zuzendari kudeatzaileak emana, Nafarroako toki entitateendako diru-laguntzen kontzesioa arautzen duena langabeak kontrata ditzaten interes orokorreko edo sozialeko obra eta zerbitzuak egiteko. 

Deialdi honen xedea da Nafarroako toki entitateei langabeak kontratatzeko emanen zaizkien diru-laguntzen baldintzak eta betebeharrak arautzea. Helburua da langabe horien enplegagarritasuna hobetzea, lan merkatuan sartzea erraztuko dieten lanbide-gaitasunak eskuratuta. Hori helburu, ebazpenaren arabera, pertsona langabetuekin egindako kontratuak diruz lagunduko dira, betiere kontratu horiek hiru eta sei hilabete arteko iraupena badute eta lanaldia, gutxienez, kasuan kasuko araudiak finkatzen duen lanaldi osoaren %50 adinakoa baldin bada. 

Nafarroako Gobernuak modurik al dauka toki entitateei dagozkien zenbatekoak ordaintzen zaizkiela bermatzeko, 2715/2015 Ebazpeneko baldintzak beterik interes orokorreko edo sozialeko obrak eta zerbitzuak egiteko langabetuentzako diru-laguntza eskatzen dutenean? 

Iruñean, 2016ko urtarrilaren 28an 

Foru parlamentaria: Ainhoa Unzu Garate

